
Dolzarbligi: Bugungi kunda dorivor oʻsimliklar boʻlgan qiziqish tobora 

ortib bormoqda, butun dunyo turli kasalliklar koʻpaygan davrda  insonlar 

sogʻligʻiga alohida eʼtibor berishi, qarigan va surunkali kasalliklarga chalingan 

insonlar immun tizimini faollashtirish uchun shifobaxsh oʻsimliklardan keng 

foydalanishi, aholining salomatlik sirlaridan xabardorligi ortishi, tabiiy 

vositalarning mutloq zararsizligi va foydali jihatlari bisyorligi dorivor 

oʻsimliklarni koʻpaytirish uchun ilmiy tadqiqotlarga investitsiyalar hajmining va 

xalqaro bozorlardagi  hamda farmatsevtika sanoatida dorivor oʻsimliklarga 

boʻlgan talabning keskin ortishiga sabab boʻldi.  

Hozirda dunyo aholisi orasida koʻp uchraydigan kasalliklardan biri 

gelmintozdir. Gelmintlarni butun dunyo boʻylab juda koʻp odamlar yuqtiradi va 

tuproq orqali yuqadigan gelmintlar                   1,5 milliarddan ortiq odamda yoki 

umumiy aholining 24 foizida infeksiyaga sabab boʻladi, baʻzi gijjalar 20 yilgacha 

davom etishi mumkin boʻlgan surunkali yuqumli kasalliklarini keltirib chiqaradi.  

Gelmintlar inson salomatligiga taʻsir qilishi mumkin boʻlgan turli xil 

patogenlarni oʻz ichiga olgan umurtqasiz hayvonlar boʻlib, inson organizmiga 

parazit chuvalchanglar (gijjalar) kirishi natijasida yuzaga keladi. Gijjalar oʻzi 

yashab turgan vujuddagi ozuqalar hisobiga kun koʻradi. 

Bu parazitlar orasida ikkita asosiy tur mavjud: nematodalar (yoki yumaloq 

chuvalchanglar) va yassi chuvalchanglar (plathelmintes), ikkinchisi oʻz navbatida 

trematodalar (soʻrgʻichlar) va sestodalar (tasmalar) ga boʻlinadi. Parazitlar inson 

organizmiga 5 mingdan 150 minggacha tuxum qoʻyadi. Ular tez rivojlanadi va 

ichak orqali butun tanaga tarqalib, ichki aʻzolar va tizimlarni shikastlaydi. 

Tadqiqot natijalarining ilmiy ahamiyati va dolzarbligi shundaki, Flores 

Cinae, Flores Tanaceti, Herba Inulae, Herba Origani vulgaris dorivor oʻsimliklar 

xomashyolari asosida olingan keng ta’sirli gijjalarga qarshi suyuq ekstrakt 

tarkibidagi biologik faol moddalarni, xususan terpenoidlarni tahlili bilan 

izohlanadi.  

Tadqiqotning maqsadi: Flores Cinae, Flores Tanaceti, Herba Inulae, 

Herba Origani vulgaris dorivor oʻsimliklar xomashyolaridan geksan asosida 

olingan ekstrakt tarkibidagi terpenoidlarni gaz xromatografiyasi-mass-spektral 

taxlilida (GX-MS) aniqlash. 

Usul va uslublar: uchuvchan komponentlarni taxlilini Agilent 7890A GC 

gaz xromatografida, detektor sifatida esa  Agilent 5975S inert MSD kvadrupol 

mass-spektrometrida olib borildi. Aralashmani tarkibiy qismlarini ajratish HP-

5MS kvars kapillyar kolonkasida (30m250m0.25m) olib borildi. Harorat 

rejimi 50C (2 daq) - 10C/daq dan 200C (6 daq) gacha - 15C/daq dan 290C 

(15 daq) ni tashkil etdi. Yuborilgan naʼmuna hajmi 1 l (geksan, benzol), harakat 

fazasini oqim tezligi esa 1,3 ml/daq ni tashkil etdi. 

Natijalar: komponentlarning tuzulishi analiz jarayonida olingan mass 

spektr maʼlumotlarini elektron kutubxona maʼlumotlari bilan taqqoslash yoʻli 

orqali shuningdek adabiyot maʼlumotlari asosida ham identifikatsiya qilindi. 

Identifikatsiya qilingan komponentlardan aktiv miqdordagilari evkaliptol 

(5.93%), (+)-kamfora (3.83%), timol (4.10%), (-)-β-elemen (5.50%), perilaldegid 

(14.15%), alantalakton (12.51%), α-selinen (2.06%), yogʻ kislotalaridan palmitin 

kislotasi (2.58%), linol kislotasi (2.73%) va boshqalar tashkil etdi. 

Xulosalar: tajribalar natijasida “Stopgelmints” ekstrakti tarkibidagi 

terpenoidlarni sifat tahlili olib borish xromatografik usullarini ishlab chiqildi. 

Tahlil gaz xromatografiyasi-mass-spektral usulida (GX-MS) olib borildi. 

Umumiy hisobda 55 ta komponent aniqlangan boʻlib, shulardan 38 tasini 

identifiksiya qilindi. 

